USAID / Proekt za osnovno obrazovanie (PEP)                  Upatstvo za popolnuvawe na aplikacijata

Упатство за пополнување на апликацијата
ВОВЕД
Во ова упатство се дадени информации кои ќе Ви помогнат при изготвувањето  на предлог проектот за отворање на Лабораторија за техничко образование на 21 век во рамки на Компонентата за подобрување на работните вештини при Проектот за основно образование (ПЕП) финансиран и поддржан од УСАИД. Ве молиме при изготвувањето на Вашата апликација и нејзино доставување до ПЕП да ги почитувате насоките во ова упатство што се однесуваат на форматот и содржината на апликација, како и додатните информации - дел од ова упатство. 
Упатството кое го имате пред себе треба да ве води низ сите содржини на апликацијата. Тоа ќе Ви помогне и ќе Ви го олесни пополнувањето на овој апликациски формулар.
Апликацијата е составена од два дела.  Деталното објас​ну​ва​ње за секој дел е дадено подолу. Сите делови мора да се пополнат пред да се поднесат до проектот за основно образование на УСАИД. 
Доколку некои делови не се пополнети, вработените во ПЕП ќе го контактираат основното училиште и општината или ќе ја вратат апликацијата до подносителот. 
Апликацијата треба да биде пополнета на англиски и на македонски јазик. Училиштата во кои се изведува настава и на албански јазик, можат истата да ја пополнат и на албански јазик. 
Доколку имате било какви дополнителни прашања во врска со пополнувањето на апликацијата, можете да не контактирате на телефонскиот број (02) 3061 620 лок. 224 или на е-маил: gkusevski@pep.org.mk
Дел 1:  ОПШТ ДЕЛ
Име на училиште:
Наведете го официјалното име на Вашето основно училиште. Во оваа графа се пополнува полното име на училиштето. 
Населено место:
Тука треба да се наведе локацијата на проектот, односно населеното место (село, град) каде што се наоѓа Вашето основно училиште. 
Општина:
Наведете го официјалното име на општината, каде што припаѓа Вашето основно учи​лиште. 
Училиштето е:
Во делот училиштето е централно или подрачно да се стави „Х” во полето кое одговара. Се обележува едно поле.
Целно подрачје
Во зависност од тоа каде е лоцирано основното училиште да се стави” Х” во полето урбано или рурално. Се обележува едно поле.
Информација за училиштето
Во соодветните редови се внесуваат целосни и точни податоци за: адреса на основното училиште, броевите од телефонот, факс и електронска пошта (е-маил). 
Покрај ова, во табелата што следува потребно е да се назначи: бројот на учениците во училишната 2009/2010 година; бројот на воспитно-образовниот кадар; број на училници во училиштето; број на смени во училиштето; и вкупен број на одделенија. 
Податоци за одговорните лица вклучени во проектот
Најпрвин треба да се наведе името и презимето на директорот на училиштето кое аплицира за поддршка на проект заедно со информации за телефон, факс и е-пошта. 
Покрај ова треба да се назначи контакт лице од училиштето назначено од директорот и учи​лишниот одбор одговорно за реализација на проектот; контакт лице од наставниците по техничко образование назначено од директорот и учи​лишниот одбор одговорно за техничкиот дел на проектот, како и контакт лице од општината на​значено од градоначалникот. Се очекува овие лица да бидат одговорни за процесот на ап​лицирање и координација на предлог проектот доколку тој се одобри. За овие лица исто та​ка треба да се обезбедат целосни информации за контакт (телефон, телефакс, е-пошта).  
Податоци за бројот на ученици во учебната 2009/2010 год. според наставен јазик, одделение и распореденост на ученици во Вашето училиште
Овие податоци се однесуваат на бројот на ученици според евиденцијата за учебната 2009/2010 година. 
Родова структура
Во табелата за родова структура се даваат податоци за бројот на машки и женски ученици и наставно образовен кадар во училиштето, истовремено изразен во број и процент на родова застапеност. Посебно се даваат податоци за учениците и посебно за училишниот кадар. 
Соработка на училиштето со локалната заедница
Соработка со родителите:
Во табелата треба да се заокружи „ДА” или „НЕ” во зависност од тоа дали Советот на родители има одржано состаноци во учебната 2009/2010 година. Ако Вашиот одговор е „ДА”, веднаш под одговорот внесете колку состаноци сте оддржале во текот на учебната 2009/2010 година. 
Исто така во следната табела заокружете со „ДА” или „НЕ” во зависност од тоа дали родителите учествувале со финансии, материјални добра или учество со работа во реновирање на училиштето, набавка на нагледни средства и технички помагала. Доколку имало учество од страна на родителите објаснете со какви активности за реновирање на училиштето или набавка на нагледни средства. 
Соработка на училиштето со организации и институции
Претходно реализирани проекти за обновување на училиштата
Во табелата се наведуваат позначајни реализирани проекти на основното училиште реализирани во последните три години, заедно со податоци за други вклучени организации/институции во реализацијата на проектот и година на реализација. 
Дали вашето училиште има посебен кабинет/лабораторија по техничко образование 

Во табелата треба да се заокружи „ДА” или „НЕ”, во зависност од тоа дали во училиштето имате кабинет кој што е наменет за изведување на наставата по техничко образование. Ако Вашиот одговор е „ДА”, веднаш под одговорот објаснете ја детално состојбата во која се наоѓа кабинетот и тоа од аспект на инфраструктура (под, прозори, врата, зидови, осветлување, греење, мебел), како и од апект на техничка опременост (опрема алати, материјали, нагледни средства). Потребно е да ги наведете и димензиите на кабинетот (должина и ширина).
Податоци за наставници по техничко образование кои работат во училиштето

Во табелата се даваат податоци за името и презимето на наставниците по техничко образование кои работат во училиштето, наставниот јазик на кој ја изведуваат наставата, неделен фонд на часови по техничко образование кој наставникот ги има во соодветното училиште како и информацијата дали наставникот е ангажиран и во друго училиште.

. 
Број на ученици кои посетуваат настава по техничко образование

Во табелата се даваат податоци за бројот на ученици кои посетуваат настава по техничко образование во учебната 2009/2010 поделени според одделение и наставниот јазик на кој ја следат наставата. 
Дел 2:  КОМПОНЕНТА 5 – зголемување на работните вештини кај учениците
Краток опис на предлог проектот 
Со неколку реченици (не повеќе од половина страница) опишете генерално што планирате да реализирате со проектот, кои се целите и кои се очекуваните резултати од успешната реализација на проектот. Опишете зошто постои потреба за реализација на проектот. Кое е очекуваното влијание на проектот? Кои се очекуваните придобивки и за кого ќе бидат корисни?
Очекувани резултати од реализацијата на проектот 
Наведете кои ќе бидат кон​кре​тните резултати од реализацијата на проектот и како истите можат да се измерат пре​ку квантитативи и квалитативни показатели.. 
Пр:

- Бројот на ученици кои посетуваат настава по техничко образование пред и по имплементација на проектот, 
- дали ке се зголеми заитересираноста на учениците за овој предмет, 
- колку ученици имаат дирек​тна придобивка од унапредувањето на условите за настава по техничко образование
- дали ќе се зголеми заинтересираноста на учениците за техничките образовни профили и професии и сл/
Одржливост
Опишете кои активности ќе бидат преземени за да се  обезбеди одржливоста после завршување на проектот. Дали со предложениот проект расположивите ресурси се користат на ефективен начин? Дали проектот е финансиски одржлив или стабилен? 
Покрај ова, објаснете на кој начин училиштето ќе ја одржува опремата? 
Како ќе се продолжи со одржувањето по добиената поддршка од Проектот за основно образование на УСАИД? Дали постои план за одржливост? Доколку од​го​во​рот е да, објаснете.
Учество на општината/училиштето
Треба детално да ја опишете вашата подршка (односно подршката на општината) во имплементација на проектот. Истата може да биде изразена во работна сила, материјали и/или финанскиска подршка.  

Оваа подршка треба да биде наведена и во писмата за подршка кои треба да бидат доставени заедно во апликацијата. Форматот на писмата за подршка ви е даден во прилог. 
ПОТРЕБНИ ПРИЛОЗИ
Прилозите кои се дадени во продолжение треба да се приклучат кон апликацијата. Некои од овие документи  може да биде побарано да се ревидираат  во зависност од карактеристиките или типот на проектот.
Проектот за основно образование на УСАИД го задржува правото да бара дополнителни информации кои ги смета за потребни за проверката и  задоделувањето на критериумите за аплицирање.    
Задолжителни документи:
1. Писмо за поддршка од градоначалникот – користете го приложениот формат
2. Писмо за поддршка од Советот на родители - користете го приложениот формат 
3. Писмо за поддршка од Училишниот одбор – користете го приложениот формат 
4. Технички цртеж на кабинетот по техничко образование (со сите димензии)
5. Фотографии од кабинетот по техничко образование (не повеќе од 3)
Важни информации за апликацијата
Рок за поднесување на предлог проектот
Рокот за поднесување на апликацијата е 5ти март, 2010 година до 14 часот. Истата може да биде доставена по пошта на следнава адреса:

УСАИД Проект за основно образование

„Букурешка„ 91

1000 Скопје

(за лаборатории по техничко образование)

Предлог проектите поднесени после оваа дата  нема да бидат разгледувани. 
Секое училиште кои ќе испрати апликација, треба да не информира за тоа на е-маил: gkusevski@pep.org.mk и да побара потврда дека апликацијата е примена.
Формат на апликацијата
При изготвувањето на апликацијата, Ве молиме следете ги насоките за форматот и содржината дадени во Упатството за пополнување на апликацијата. Предлог проектите што не се изработени според Упатството и дадената форма за апликација, нема да бидат разгледувани.
Одобрување на апликацијата и известување
Доставената апликација до ПЕП ќе биде оценувана од страна на Комисијата за оцена и одобрување на апликациите според предходно утврдени критериуми. Комисијата за оценка на предлог проектите ќе биде составена од претставници од вработните во ПЕП, УСАИД, Бирото за развој на образованието и претставници од организации проектни партнери на ПЕП. 
Предлог проектите ќе бидат оценувани од аспект на исполнување на следните критериуми: 
· форматот за аплицирање е запазен;
· апликацијата е поднесена во рамки на утврдениот временски рок;
· приложена е комплетната документација согласно дадените насоки
· приоритетот е јасно образложен и реален;
· очекуваните промени со реализацијата на проектот се јасно образложени, како и нивното влијание врз подобрување на условите за наставата по техничко образование  во училиштето.
· застапеноста на предметот техничко образование и бројот на учениците вклучени во наставата по техничко образование 
При разгледување на апликацијата ќе се користи следниот систем на бодување: 
	
	Критериуми
	Опис
	Максимум бодови

	1
	Технички квалитет на предлог проектот во согласност со критериумите на ПЕП 
	Јасна читливост на предлог проектот, идентификација и приоритети на проблемите, јасна цел која покажува како модернизирањето на наставата по техничко образование ќе придонесе за подобрување на процесот на настава и учење. Приложената документација како цртежи, слики, писма за подршка и слично прикажуваат дека има можност за успешна реализација на проектот. 
	30

	2
	Вклученост на локалната заедница 
	Предлог-проектот мора да биде поддржан од градоначалникот, директорот на училиштето, училишниот одбор и родителите. Нивната вклученост и придонес кон реализација на проектот мора да бидат јасно објаснети и специфицирани во проектот, како и во посебни писма за поддршка потпишани од сите вклучени страни. Особено ќе се цени финансиска/материјална подршка која општината, училишниот одбор и родителите ќе ја обезбедат.  
	25

	3
	Корисници
	Број на ученици кои се корисници на придобивките од проектот. Руралните и градските училишта ќе бидат земени предвид како различни категории во согласност со бројот на корисници. 
	20

	4
	Моментална застапеност на предметот и наставен кадар
	Моментална застапеност на предметот техничко образование и број на ученици кои се вклучени во наставата. Број на наставници по техничко образование вработени во училиштето. 
	25


ПЕП ќе ги информира училиштата за статусот на апликацијата во рок од 14 дена од донесувањето на одлуката од страна на Комисијата, а не подоцна од 25ти март, 2010 год. 
Забелешка: ПЕП го задржува правото да побара дополнителни информации или ревидирање на предлог проектите ако се утврдат недостатоци. 

